
Wieda teroka bidang hartanah

Wieda mula menerokai bidang hartanah dengan pembinaan apartment Urbana Residences
di Ara Damansara, Petaling Jaya.

<  1 / 1 >

WIEDA (M) Bhd yang sebelum ini terlibat dengan industri pembuatan

membangunkan projek pembangunan hartanah pertama milik syarikat itu, Urbana

Residences di Ara Damansara, Petaling Jaya dengan pelaburan RM230 juta.

Pengarah Pembangunan Hartanah Wieda, Victor Lee berkata, syarikat itu adalah

pemaju hartanah berkonsep butik yang menawarkan harga kompetitif kepada

pembeli serta menangani jurang dalam pasaran perumahan.

Menurutnya, Urbana Residences setinggi 15 tingkat dan mempunyai 356 unit rumah

akan dibina bermula bulan depan serta dijangka siap pada penghujung tahun 2016.

“Sehingga kini, hampir 86 peratus unit rumah telah dijual dan kami menyediakan 30

peratus kuota kepada Bumiputera.

“Bagi pembeli Bumiputera, kami juga menyediakan Skim Pemilikan Mudah

Bumiputera bernilai RM10,000 selain diskaun sebanyak tujuh peratus bagi setiap

pembelian rumah,” katanya kepada media selepas mengadakan sesi penerangan

mengenai Urbana Residences, semalam.

Lee berkata, Wieda akan memulakan projek seterusnya, iaitu pembinaan

kondominium di Mont Kiara, Kuala Lumpur pada tahun depan.

Unit rumah di Urban Residences yang berkeluasan 807 kaki persegi dan 1,280 kaki

persegi dijual pada harga bermula RM560,000 hingga RM900,000 seunit.

